
“Arrasaten Hezkidetza Lantzen: Hezkuntza hezkidetzaile 630
baterantz” argitalpen honen helburua da Arrasaten abian den
Hezkidetza buletinen proiektuaren berri ematea. Hezkidetza
buletinak sortu ziren hezkidetza hezkuntza ez-formalean lantzeko
bide eta tresna moduan, ikastetxeetan haurrekin eta gazteekin
lantzeaz gain, etxean eta familian ere lantzeko asmoz. SeBurte
pasatu dira proiektua abian jarri zenetik eta, urteen poderioz, gero
eta ikastetxe gehiagok hartzen dute parte egitasmoan, gaurcegun
Arrasaten Lehen Hezkuntza eskaintzen duten ikastetxe guz&iak
daude. =
>

Argitalpen honek, proiektuaren bilakaeraren berri izat%(o
aukera eskaintzeaz gain, biltzen du ere 2005-2006 ikasturtera arte
landu, prestatu eta argitaratu diren hezkidetza buletin guztiak
jasotzen dituen CDa. Agerkari hau Arrasateko Hezkidetza
mahaiak bultzatutako ekimena izan da eta proiektuaren
bultzatzaile Arrasateko Udalaren eta Urtxintxa Astialdiko
Hezkuntza eta Suspertze Soziokulturalerako Eskolaren arteko
elkarlanaren ondorioz egin da. Urte hauetan guztietan Arrasaten
proiektu honetan hezkidetzari buruz material didaktiko interesgarri
eta baliagarri asko sortu da eta horien berri emateko eta hedatzeko
asmoarekin hona hemen eskuetan dituzuen argitalpena eta CDa.

Hezkidetza buletinen proiektuak bide luzea egin du gaur
egunera arte, eta etorkizunean ere aurrera jarraitzeko gogoa erakutsi
du. Orain arte eragile askok egin dute posible proiektua: Arrasateko
Udaleko Hezkuntza Sailak eta Berdintasun Sailak, Arrasateko
ikastetxeek, Urtxintxa Eskolak, buletin egileek, haurrek, gazteek
eta gurasoek.

Argitalpen honetan, lehenik eta behin, Hezkidetza zer
den jakiteko aukera izango duzue. Bigarrenik, Arrasaten hezkidetza
lantzeko abian jarri diren bi proiekturen bilakaeraren berri izango
duzue. Alde batetik, azaltzen dugu hezkidetza programazioaren
proiektua zertan datzan, proiektuaren helburua izan baita hezkuntza
formalean lantzea, eta, bestetik, Hezkidetza buletinen
proiektuaren bilakaeraren berri ematen dugu. Honako hau da

urte batzuk geroago abian jarri genuen proiektua eta, kasu honetan,
proiektuaren helburua izan da hezkuntza ez-formalean eragitea.
Horrela ba, azaltzen dugu zer izan diren bi proiektuon
hastapenak, bilakaera eta koordinazioa. Azkenik,
argitalpenarekin batera doakizuen CDan jasotzen diren buletinak
lantzeko, azalpen batzuk prestatu ditugu, buletinetan jorratzen
diren gaietan kokatzen laguntzeko. CDan aurkituko duzue orain
arte buletinen bidez hezkidetza lantzeko sortu den euskarazko
material sorta 0soa, alea, ikasturtea, urtea eta gaia sailkaturik, eta,
beraz, argitalpenarekin batera CDan datozen buletinak
erabiltzeko gonbita egiten dizuegu, zuek nahi duzuen hori

erraz aukeratu eta lantzeko.

Pertsona eta eragile askok lagundu dute argitalpen
hau egiten. Eskerrak eman nahi dizkiegu, batetik, argitalpen
honetarako egin diren elkarrizketetan parte hartzera animatzeagatik
eta, bestetik, urte hauetan guztietan egin duten lanagatik eta,
horretan, bakoitzak bere esparru eta eginbeharretan jarritako
ilusioagatik. Eskerrik asko Udaleko Hezkuntza eta Berdintasun
sailei, Urtxintxa Eskolari, hezkidetzako adituei, buletin egileei,
Arrasate Institutuari, Arrasate Herri Eskolari, Arizmendi Ikastolako
Santa Teresa, San Viator eta Gazteluondo guneei, Mesedeetako
Andra Mari lkastetxeari, Lanbide Hastapenari eta, oro har,
irakasleei, ikasleei, langileei eta aita-ama guztiei.

Eskerrik asko denoi.

2 zeor da hezkidetzo?

Eskola mistoak agertu eta neskek eta mutilek elkarrekin
ikasteko aukera izan zuten. Elkartze horren bidez, sinetsita zefiden
heziketa prozesuan sexuagatik ematen ziren desberdintasgnak
desagertuko zirela, eta hori oraindik bizirik dirauen sinesmenada.
Gaur egun oraindik maskulinotasunaren eredua da nagusi gure
eskoletan eta neskek zein mutilek euren identitate osoa garatzeko
oztopoak izaten jarraitzen dituzte. Gaur egun, oraindik ere mutifak
sentitzen dira behartuta benetako gizona izaten, gizarteak, esﬁolak
eta taldeak berak ezartzen dizkien baloreen eta jarreren ondgrioz.
Neskei, berriz, esaten diete mutilenak direla gizartean baloratzen
diren gaitasunak eta, aldi berean, jarraitzen dute esaten bengtako
emakumea izateko feminitatea garatu behar dutela. Beraz, oraindik
ere eskolak gizarte egiturak birsortu eta egonkortzen ditu.

[
Hezkidetza da, pertsona bakoitzaren %
banakotasunaren eta berezitasunen arabera, generotik at ©
egiten den hezkuntza. Hezkuntza hezkidetzaileak esan nahi =
du, irizpide sexistak albo batera utziz, emakumeei eta gizonei
egokitutako rolak, portaerak, jokaerak, baloreak eta abar
kontuan hartu gabe heztea. Modu horretan, helburua da
pertsona autonomoak haztea, bakoitza bere bizitza
proiektuaren jabe izateko eta inguruarekin elkarbizitzan
behar diren gaitasunak garatu ahal izateko.

Generoaren araberako estereotipoak mantenduz hezten
jarraitzeak esan nahi du pertsonen garapen partzialean laguntzea.
Izan ere, era horretan, nesken artean garatuko lirateke genero
femeninoari lotutako ezaugarrietako eta estereotipoetako portaerak,
jarrerak, gaitasunak eta baloreak eta, mutilen artean, berriz, genero
maskulinoari atxikitakoak. Modu horretan, neskek zein mutilek
jasoko lukete euren garapen pertsonal partziala eta pertsonaren
garapen osoan beharrezkoak diren portaeren praktikan ez lukete
garatuko zenbait balore.

Hori gerta ez dadin, beraz, eredu estereotipatu femenino
eta maskulino tradizionalak eta zaharkituak alde batera utziz,
ezinbestekotzat jotzen da neskentzat zein mutilentzat
baliagarria den pertsona eredua bultzatzea. Hezkidetzak, beraz,
sexutik haratago, denon gaitasunak garatzen laguntzen du eta
errazten ditu identitate zabalak eraikitzeko bideak. Etorkizun
alternatiboa lortu nahi duen hezkuntza da eta, ildo horretan, lortu
nahi du nesken eta mutilen aukera berdinak izango dituen gizartea.

3 arrasoten hezlkedetza lantzen:

prozesv partehartzalk baten ematza

3.1. Aurrekariak: Hezkidetza jarduera abian jartzen

Urte asko dira jada Arrasateko Udalak herrian hezkidetza
lantzeari ekin ziola, 1997. urtean izan zen hori.

Aurretik Emakumeentzako Plan Orokorra bultzatzen
ari ziren herriko emakume taldeak eta, horretan lanean ari zirela,
Udalarekin batera Emakume Batzordea osatu zuten. Egoera berri
horretan, emakume taldeek eskatu zuten Aukera Berdintasuneko
Udal Plana egiteko. lldo horretan, 1996. urteko udazkenean,
Udalak esleitutako enpresa bat Plana egiten hasi zen.

Garai hartan, Udalak eta, bereziki, hemengo Berdintasun
Sailak pentsatzen zuten lan egin behar zutela hurrengo
belaunaldietako neskentzat eta mutilentzat. Bazekiten jakin
hezkuntzak garrantzi handia izango zuela lan horren garapenean.

Hasieratik, beraz, hezkuntza hezkidetzailean
eragiteko konpromiso irmoa hartu zuen Udalak. Hori
horrela izanik, gaia herriratu eta proiektuak abian jartzeko,
lan egiteari ekin zioten Berdintasun Sailak eta Hezkuntza
Sailak. Berdintasuna izanik helburua eta hezkuntzan eragitea eta
hezkidetzan lan egiteko asmoa zegoenez, bi sailak hasi ziren
bakoitzaren jakintzak eta bitartekoak elkarrekin banatzen, kontuan
izanik elkarlan horrek balio zezakeela aurrera eramango zituzten
egitasmoen kalitatea eta arrakasta bermatzeko.

Hasiera horretan, hainbat ekitaldi antolatu genuen
hezkidetza gaia lantzen hasteko. Horren adierazle da 1997. urteko
otsailean Monterron Kultura Etxean antolatu genuen “lpuin eta
liburu sexisten erakusketa”.

3.2.Hezkidetza programazioa: hezkuntza formalean
hezkidetza lantzeko egitasmoa

3.2.1. Hastapenak

ntegral baterantz

Antolatutako erakusketa hura izan zen, beraz, hezkidetzan
murgiltzen hasteko sarrera gisara egindako ekintza. Momentu
horretan, oraindik ere Berdintasuneko Udal Plana egiten ari gigen.

©

Horrela bada, 1997. urteko ekainaren 13aH,
“Emakumeentzako Ekintza Positiboaren I. Udal Plana” &
onartu zuen Udalbatzarrak. Plana onartu izanak indartu egin
zituen aurretik hezkidetza lantzeko zeuden asmoak garatzeko
aukerak, izan ere, ildo horretan, onartu berria zen Planak @aso
zituen, batetik, Hezkuntza Arloko lehenengo helburuak, udaler§<o
ikastetxeek sexuen artean bereizketarik ez egiteko, eta, bestetik,
Aukera Berdintasuna aldarrikatzen duten printzipioak.

Hori horrela izanik, eta aurretik antolatutako ekintzetan
landutakoaren inguruan sakontzen hasteko, Hezkuntza Sailak eta
Berdintasun Sailak erabaki zuten abian jartzea Hezkidetza
programazioaren proiektua.

Proiektu horren asmoa zen hezkidetza lantzea herrian
1997-1998 ikasturtean eskola komunitateko partaide guztiekin,
hau da, irakasleekin, ikasleekin eta gurasoekin, eta ikastetxe
bakoitzak bere hezkidetza proiektu propioa prestatzea.

Asmo horrekin, lanean hasi ziren Udaleko Berdintasun
eta Hezkuntza sailak. Arrasateko ikastetxeetako ordezkariekin
bilerak egin eta jaso zuten zer iritzi zuten eta zer hausnartu zuten
eskola mistoaren eta eskola hezkidetzailearen inguruan. Denek
egin zuten antzeko hausnarketa: uste zuten zerbait egin behar
zutela ikastetxeetan berdintasunaren gaia lantzeko, nahiz eta zehatz-
mehatz ez jakin zer egin zezaketen.

3.2.2. Hezkidetza programazioa abian jartzeko
lehenengo urratsak

Plana onartuta eta bi sailek zituzten asmoak kontuan izanik,
Hezkuntza zein Berdintasun sailek lehentasunezkotzat jo
zuten hezkidetza programazioa lantzea hurrengo bi
ikasturteetan Arrasateko ikastetxeetan hezkuntza
komunitatearekin, ikastetxeetan sexuen arteko berdintasuna
landu eta horretan sakontzeko. Beraz, asmoa izan zen sexuen
arteko berdintasuna lantzea eta sustatzea Arrasateko hezkuntza
formala eskaintzen zuten eskoletan. Hezkidetza programazioa
ekimenaren asmoa zen proiektua sustrai txikitik ereiten hasi eta
handitzen joatea. Egitasmoan bi helburu nagusi definitu
zituzten:

Eskoletako irakasleentzat hezkidetzako
prestakuntza ikastaroak antolatzea: prestakuntza teoriko hori
emateko, Udalak erabili zituen hezkidetzako adituak diren
aholkulariak.

tkasgeletan ikasleekin hezkidetza ereduak landu

eta abian jartzea: irakasleek teoria jaso ahala, modu praktikoan
hezkidetza ereduak landu zituzten ikasgelan.

Honekin batera, hasieratik, Berdintasun eta Hezkuntza
sailek, hezkidetza programazioan parte hartzeko eta, horretarako,
Udalak ematen zituen bitarteko guztiak jaso eta erabiltzeko,
irakasle batzuen konpromisoaz haratago, ikastetxeek hartu behar
zuten proiektua landu eta garatzeko konpromisoa. Modu
horretan, bermatuago geratu zen ikastetxe bakoitzean proiektua
abian jarri eta aurrera eramatea. Baldintza horrekin batera, hala
ere, ikastetxe bakoitzak aukera izan zuen proiektuaren aplikazioan
bere ibilbide propioa garatzeko. Proiektuaren helburu orokorra
zen, azken batean, eskola mistotik eskola hezkidetzailera
jauzi eragitea, eta prestakuntzaz gain, hezkidetza eskoletako
curriculumetan eta programetan ere murgiltzea.

Horretarako, komeni zen ikastetxeak osotasunean parte
hartzea.

Hizkuntzari dagokionez, Arrasateko ikastetxe guztiak



euskaraz ari zirela ikusirik, zehaztu zuten programazioaren
eskaintza euskaraz egitea.

ral baterantz

Modu horretan, hezkidetza lantzeko zeuden egltasm(%n
eta erreferentzien berri jasotzen hasi zen Udala. Azkenean,=
hezkidetza programazioa garatzeko, Begofia Salas-en
“Hezkidetzarako Nazioarteko Kontsultorioak” lantzen duen
Pentazitatearen ereduan oinarritzen den proiektua aukerat
zuen.

3.2.3. Pentazitatearen eredua

ntza hezkidétzaile in

Pentazitatea da eredu hezkidetzaile globala, pertsona 2
ardatz gisa hartzen duena. Pentazitatearen helburua da g
pertsona bakoitzaren haziera integrala lantzea, pertsonaren ©
gaitasunen garapen osoa kontuan izanik. Horretarako,
pertsonen bost esparruren garapen armonikoaren bitartez,
bakoitzaren baliabideetatik abiatzen da. Eredu honek pertsonen
bost esparruok hartzen ditu kontuan, adimena, gorputza,
emozioak, identitate pertsonala eta esparru soziala.

Pentazitatearen ereduak zalantzan jartzen ditu sistema
sozialak kanpotik inposaturiko estereotipoak eta zabaltzen
du identitate pertsonala garatzeko bidea. Eguneroko bizitzari
lotuta, ikasketa autonomo eta funtzionala du abiapuntu eta pertsona
bakoitzaren jakituria, maitasun eta botere ahalmenak onartzen
ditu. Inteligentzia globala garatzen laguntzen du, pentsaeraren,
sentimenduen eta ekintzen arteko koherentziari esker.

Elkarbizitzaren auto-erregulazioaren eta kudeaketaren
bitartez, berdintasunean eta zuzentasunean oinarritutako
harremanak eratzen ditu. Genero femeninoaren eta
maskulinoaren barneraketak sortzen dituen bazterkeriak, estereotipo
kulturalak eta sozialak, ezaugarri fisiko eta psikologikoak eta abar
gainditzen ditu.

Adimenak, gorputzak, emozioek, esentziak eta esparru
sozialak pertsona bakoitza osatzen dutenez eta esparru horiek
guztiak elkarrekin harremanetan daudenez, eredu hori saiatzen da

esparru bakoitzeko oinarrizko gaitasunak garatzen. Modu horretan,
armonia, erantzukizun eta konpromiso pertsonal zein sozialaren
bitartez, pertsona orok eratuko ditu bere haziera integrala eta bere
bizitzako proiektu pertsonala.

Eredu horrek balio du erantzuteko irakasleek
ikastetxeetan sumatzen dituzten beharrei eta, horren bidez,
eskaintzen dira behar horiek tutoretzan landu eta garatzeko
edukiak. Horrela, ikastetxeak aukeratzen duen gaia abiapuntutzat
hartuta, bestelako gai asko lantzeko aukera ere eskaintzen du.
Proiektu globala den neurrian, beraz, erantzuten die irakasleek
proposatutako kezkei eta beharrei eta, marko global eta integral
horretan, bestelako gaiak ere lantzea dago.

Ikastetxeetan, hasiera batean, marko teorikoa eskaintzen
dute, hau da, pentazitatea zertan datzan adierazten dute. Hortik
aurrera, planteamendua izaten da irekia eta malgua. Ikastetxeak
zer behar duen identifikatzen dute. Horren arabera, lehentasunak
markatu eta jorratu nahi dituzten gaiak zehazten dituzte eta
erabakitzen dute denboraren, indarraren eta ahalmenen arabera.
Lan egiteko modua ikastetxe bakoitzaren errealitatera
egokitzean oinarritzen da, bertan parte hartzen dutenen
arabera eta dituzten kezken arabera eginbeharrak eta jorratu
beharreko arloak aukeratu eta landu. Ezer inposatu gabe,
ikastetxe bakoitzaren erritmoak eta aukerak errespetatzen
dituzte.

Saioetarako aurkezten diren jarduera proposamenak
zabalak izaten dira, edozein pertsonak, adinaren eta garapenaren
arabera, egiteko aukerak eduki ditzan. lkastetxeetan lantzen diren
programak ez dira itxiak izaten. Pertsona batek ez badu ikusten
gai bere burua ariketa bat egiteko, beste bat egiten dute. Bakoitzaren
erritmoa errespetatzen dute eta, zentzu horretan, aukerak zabalak
dira.

Helburua da, beraz, pentazitateak eskaintzen duen
markoa ulertzea, behin hori barneratuta dagoenean, eredu
honetan oinarritutako ekintzak egin, mantendu, osatu eta
berriak planteatzeko. Era horretan, irakasleek markoa badaukate,
eskolan landu daitezkeen bestelako proiektu edo ekintzetan ere

pentazitatea aplikatu dezakete. 1zan ere, azken batean, denakzelkar

eragiten du eta hartu-emanean dago. -
3.3. Hezkidetza Boletinak: hezkidetza hezkuntza ez-
formalean lantzeko egitasmoa

le integral

al

Urtxintxa Eskolak Eibarren hezkidetza lantzeko abian zu
proiektuaren berri jakin zuen Arrasateko Udalak. Urtxint
Eskolak ikastetxeetako irakasleei hezkidetzaren inguruko
aholkularitza zerbitzua eskaintzeaz gain, hezkuntza ez-
formaleko eragileekin ere hezkidetza lantzeko ekimenak
zituen abian jarrita. Tailerrak lantzen zituzten, alde batetiky
gurasoentzat eta, bestetik, herrian hezkidetza zabaltzeko asmoarekin
Udalak antolatutako tailer batean parte hartu zuten pertsgha
interesdunentzat. Hezkidetza ikastetxeen esparrutik haratago
hedatzeko asmoz, tailerren helburua zen parte hartzen zuten
pertsonak hezkidetzan prestatzea.

n

hezkiddiz

Tailerrez gain, hala ere, eta batez ere gurasoengana
heltzeko, Urtxintxa Eskolak ikusi zuen interesgarria izango
litzatekeela bide berriak garatzea eta, asmo horri heldu
nahian, hezkuntza formalaren bidea aprobetxatuz, etxeetara
heltzea helburu zuten hezkidetza buletinak lantzen hasi
ziren.

Momentu horretan, hezkidetza programazioaren barruan,
Arrasaten, hezkidetza lantzen zuten hezkuntza formalean
eta ikusi zuten oso garrantzitsua zela hezkuntza ez-formalean
sustatzea eta murgiltzea ere. Haur eta gazteen heziketan,
ikastetxeez gain, familiek eta hezkuntza ez-formalean lanean ari
direnek ere ardura hori dutelako eta, berdintasunerako bidean,
gizarte osoaren ahalik eta eragile gehienen inplikazioa beharrezkoa
ikusten dutelako. I1zan ere, aukera berdintasunean urrats sendoak
eman nahi izanez gero, komeni da ikuspegi integral eta osotua
lantzea, nesken eta mutilen arteko desberdintasun eta desoreka
egoerak bizitzako esparru guztietan ematen baitira eta, eskolaz
gain, familiaren esparrua ezinbestekoa baita haur eta gazteen
gizarteratze-prozesuan eta garapenean.

Hori dela eta, gurasoei eta, orokorrean, hezkuntza

ez-formalean lanean ari ziren pertsonei hezkidetzaren berri
eman eta haien artean lantzeko asmoarekin, Arrasateko
Udalak Urtxintxa Eskolak aurkeztutako proiektua onartu eta
lanari ekin zioten.

3.3.1. Hezkidetza Hezkuntza ez Formalean

Hezkuntza ez-formala da, jarrera kritiko batetik, astialdiaren
arloan balore batzuk garatu nahi dituen lan hezitzailea.
Helburua da bizitza modu berriak sortzea eta pertsona
askeagoak izango dituen gizarte zuzenagoa eta solidarioagoa
sortzea.

Hezkidetza ez-formalak, normalean, hezkuntza formalean
bazterturik egon diren baloreak jasotzen ditu, nahiz eta horiek
agertzen hasi diren poliki-poliki ikastetxe askoren curriculum
proiektuetan. Hezkidetza ez-formalak lantzen du giza bizitzaren
aspektu guztiak kontuan izango dituen hezkuntza integrala,
kontuan izanik, besteak beste, aspektu kognitiboak, sozialak,
afektiboak, kulturalak, pertsonalak eta produktiboak.

Historian zehar, gizonen aldean, emakumeak geroago
hasi ziren parte hartzen astialdiko programetan. Hezkuntza sistema
arautuan gertatu zen bezala, hasiera batean, parte hartze hori has
zen era banatuan ematen, hau da, gizonezkoen guneetatik aparte.
astialdirako espazio propioak sortu zituzten emakumeek, gero,
gune horiek modu mistoan antolatzen hasi ziren arte, hau da,
emakumeak zein gizonak astialdian elkarrekin parte hartzen hasi
ziren arte.

Hala ere, espazio horietan guztietan presente izan dute
mendeetan eraikitako ikuspegi soziokulturala. Luzaroan, kultura
maskulinoari atxikitako ezaugarriak orokortu izanak (besteak beste,
arrazionaltasuna, abstrakzioa eta adimen logiko-formala) emakumeen
kulturak ezabatu ditu. Jeneralean, ezaugarri horietan oinarritutako
plan sozio-hezitzaileak diseinatu dituzte emakumeentzat zein
gizonentzat, eta errealitate horrek emakumeen kulturak ezkutatu,
baztertu eta diskriminatu ditu, eta kultura maskulinoaren hegemonia
bermatu du.

lido horretan, gizonek ez dute aukerarik izan emakumeen
kulturak eta horiek suposatzen dituzten ezaugarrigk
esperimentatzeko eta bizitzeko, eta ikasi dute ez baloratZen
emakumeek eurek ikasitakoak, harremanak izateko eta eg@éko
moduak. £

Q

Proposamen hezkidetzaile batek esan nahi du praktika
hezitzailean galduta edo baztertuta geratu diren emakumeek garatu
dituzten jakintza, gaitasuna, trebetasuna, eginkizunak eta balore
historikoak murgiltzea eta emakumeen kulturen alde positibdak
berreskuratzea eta haiek estentsiboak egitea.

3.3.2. Hezkidetza lkastaro Teoriko-Praktikoa: Aukera
Berdintasunerako hezkuntza

Hezkuntza he

Hezkidetza hezkuntza ez-formalean landu eta kontuan
hartzeko, beraz, lehenik eta behin, hezkuntza ez-formalean
lanean ari ziren eragileengana zabaldu asmoz, modu
teorikoan zein praktikoan Urtxintxa Eskolak emanda,
hezkidetza lantzeko ikastaro irekia antolatu zuten Arrasaten.
Ikastaroak iraun zuen 2000ko urritik 2001eko ekainera arte. Urritik
abendura bitartean, 24 orduko prestakuntza teorikoa eman zuen
eta urtarriletik ekainera arte praktika aldia izan zuten ikastaroan
parte hartu zuten 12 pertsonek. Ikastaroa antolatu zuten hezitzaile
lanetan zebiltzanentzat eta interesa zuten pertsona guztientzat.

Prestakuntza aldiaren helburua izan zen ikastaroko
partaideek hezkidetzaren inguruko oinarrizko sentsibilizazioa,
informazioa eta prestakuntza jasotzea.

Praktika aldiari dagokionez, berriz, haren helburua
izan zen prestakuntza aldian barneratutako edukiak praktikan
jartzea, hau da, jasotako jakintzatik abiatuta, familietan hezkidetza
ezagutarazteko eta lantzeko praktikotasuna lantzea.

Praktika aldian, proposatutako lan plangintza izan
zen familientzako buletinak sortzea. Buletin horien helburua
zen, batetik, familietan, genero ikuspegian oinarrituta, jarrerak
lantzea eta, bestetik, irakaskuntza-ikaskuntza prozesuen

hausnarketa eta azterketa eragitea, horietan oinarrituta,
familiaren esparruan alternatiba eta estrategia hezkidetzaileak
garatzeko, hain zuzen ere.

Horrela ba, Urtxintxak koordinatuta eta ikasturte amaiera
arte, antolatutako ikastaroko partaideek prestatu zituzten buletinak.
Modu horretan, Hezkidetza programazioa proiektuaz gain,
abian zen ere Hezkidetza buletinen proiektua.

3.4. Hezkidetza programazioa eta Hezkidetza boletinak:
ikastetxez ikastetxe hedatuz joan diren proiektuak

Urteak aurrera joan ahala, hezkidetza buletinak hedatzen eta
sendotzen joan dira, hezkidetza programazioarekin batera.

3.4.1. 1.997-1.999 ikasturteak

Udaleko Hezkuntzako zein Berdintasuneko teknikariek,
1997. urteko udaberrian, bilera egin zuten ikastetxeetako
zuzendariekin, hurrengo ikasturteetan, eskoletan hezkidetza
proiektu orokorra abian jartzeko zuten asmoaren berri
emateko.

Horren ildora, beraz, 1997-1998 ikasturte osoan,
programazio horretan parte hartzen hasi ziren DBHko eta
DOBHko Arrasateko hainbat ikastetxe. Parte hartu zuten
Arrasate Institutua, Mesedeetako Andra Mari, Almen, San
Viator eta San Frantzisko Xabier ikastetxeek.

Hezkidetza programazioa abian zen jada. 1998-1999 ikasturte
berriarekin batera, proiektua Haur Hezkuntzako eta Lehen
Hezkuntzako ikastetxeetan ere lantzeko asmoa agertu zuen
Udalak eta, horretarako, Bigarren Hezkuntzakoekin egin zuten
bezala, bilera bat egin zuten informazioa trukatzeko,
xehetasunak emateko eta iritziak jasotzeko. Haur eta Lehen
Hezkuntzari dagokionez, hasiera horretan, Umezaintzak eta
Musakola eta Erguin Herri Eskolek jaso zuten prestakuntza.

Horrela ba, denborak aurrera jarraitu zuen. Behin
oinarrizko prestakuntza teorikoa eskainita, Udalak ikastetxgak
gonbidatu zituen hezkidetza programazioa modu egonkor &ta
jarraituan garatzeko. Momentu horretan, ikastetxe guztiek batg
egin zuten hezkidetza programazioaren filosofiarekin, baina,
hasiera horretan, ikastetxe batzuk bakarrik animatu ziren
proiektuan modu iraunkorrean parte hartzera, gainontzekoak
beste proiektu batzuetan murgilduta zeudelako. Arrasate
Institutua, Musakola Herri Eskola eta Erguin Herri Eskola
ikastetxeak animatu ziren horretan.

Gauzak horrela, 1999. urteko apirilean, “Berdintasuneti
eta zuzentasunetik begiraturik, giza harremanak eskolan eta
familian” hitzaldia eman zuen Begofia Salas-ek, irakasleentzat
eta gurasoentzat. Hitzaldiaren helburua izan zen, prestakuptza
eskaintzeaz gain, proiektuaren berri ematea. T

ntz& hezkidetzaile in

3.4.2. 1.999-2.002 ikasturteak

1999-2000. ikasturte hasieran, irailaren 16an, hain zuzen ere,
hitzaldia antolatu zuten hezkidetza programazioan parte
hartzen ari ziren irakasleentzat. Hitzaldian parte hartu zuten
Eibarko Urkizu ikastetxeko eta Basauriko Kareaga eskolako
irakasleek eta haiek landutako hezkidetza programazioari buruzko
esperientzien, bizipenen eta balorazioen berri eman zituzten.
Ikasturtea hasteko eta hezkidetza programazioa abian jartzeko
modu ezberdina eta interesgarria izan zen hura.

Horrela ba, prestakuntza teorikoa jasotzen jarraitu
zuten tutoreek eta geletan lanketa praktikoa egiten hasi
ziren ikasleekin.

Hurrengo ikasturtean, hau da, 2000-2001 ikasturtean,
ia bere horretan jarraitu zuen denak. Institutuak, Musakola
eta Erguin ikastetxeek proiektuan parte hartzen jarraitu zuten eta,
momentu horretan gainontzeko ikastetxeak beste proiektu batzuk
lantzen ari zirenez, ez ziren parte hartzen animatu hezkidetza
programazioan.

Momentu hartan, Pentazitatearen ereduan adituak zirenen
esku zegoen hezkidetza programazioa, baina, haiekin batera,

Emaizea elkarteak ere hezkidetza jarduera lantzen zuen, generoaren
eta sexualitatearen ikuspuntutik.

Hala ere, ikasturte horretan, Arrasateko Udalak abian
jarri zuen Urtxintxa Eskolak hezkidetza lantzeko eskaini zuen urte
osoko ikastaroa, hezitzaile lanean ari zirenentzat eta interesatuta
zegoen pertsona ororentzat. Abendura arte teoria landu zuten eta
urtarriletik aurrera hasi ziren Hezkidetza Buletinak prestatzen
eta argitaratzen. lkastaroko ikasleak alde teorikoa gainditu
ostean, praktikara pasatu eta, Urtxintxaren ardurapean, hasi
ziren hezkidetza buletinak lantzen. Hezkidetza
programazioarekin batera, abian jarri zuten hezkidetza
buletinen proiektua, beraz, hezkidetza programazioan parte
hartzen zuten ikastetxeak buletinak jasotzen hasi ziren, ikasleek
etxera eraman eta gurasoekin lantzeko. Hezkidetza buletinez gain
eta haien edukiera eta helburuak lantzeko, helduentzako tailerrak
ere antolatu zituzten.

2001-2002 ikasturtean, aldaketak egon ziren buletinak
lantzeko prozesuan. Urtxintxa Eskolak egitasmoa
koordinatzen jarraitu zuen arren, lan horren ardura aurreko
ikasturtean antolatutako ikastaroan parte hartu zuten bi
pertsonek hartu zuten. Bi pertsona horiek koordinatzaile bat
zuten eta hark erabakitzen zuen gaiak, buletinak zein adin tarteko
ikaslerentzat ziren, haiek zein ikuspuntutatik landu zitezkeen eta,
horretarako, baliagarria izan zitekeen materiala ematen zien. Bi
pertsona haiek koordinatzailearekin egun bat jartzen zuten egindako
lana erakutsi eta egon zitezkeen akatsak denen artean zuzentzeko.
Buletinen egileak egun hori baino lehenago elkartzen ziren. Buletin
batzuk hasieratik bukaerara arte elkarrekin egiten bazituzten ere,
askotan buletinetan agertu nahi zuten ideia adostu eta lana banatu
egiten zuten. Horren harira, beste egun batean geratzen ziren
bakoitzak bere kabuz egindakoa elkarri erakusteko eta adosteko.
Prestatutakoa bioi gustatzen bazitzaien, aurrera egiten zuten eta,
bestela, aldatu egiten zuten.

Zailena izan zen informazio teorikoa praktikan
txertatzea: zer ariketa proposatu, zer irudi, zer marrazki eta abar.
Buletinak deigarriak eta motibagarriak izan behar ziren. Bazekiten
jakin, ikasteko, zer edo zer erraza eta efektiboa izan behar zutela.

Orduan, buletinen egileak Arrasateko Txatxilipurdin ari ziren
lanean eta bazekiten zer motibatzen zituen adin tarte horretgko
haur eta gazteak. Baliabide gutxirekin egiten zituzten buletirak.
Batez ere informazioa lantzen zuten, baina, gaiaren arabera, bu@tina
nola bihurtu dezente kostatzen zitzaien. Irudiei dagokienez,
liburuetatik ateratzen zituzten edo eurak marraztutakoak izaten
ziren.

2002ko otsailean, Arrasateko Udalak prentsaurrekoaS

antolatu zuen, hedabideen bidez herriari proiektuak aurkezte
eta haien berri emateko. 2
o

gk etzal

Musakola ikastetxean, esaterako, hezkidetza™
programazioan parte hartzen hasi baino lehen, urte batzuk
zeramatzaten 7. eta 8. mailako gazteekin sexualitatea lantzen-Hala
ere, argi zuten sexualitateak ematen zuela aspektu bat jorratzeko
aukera, baina heziketa osoagoa izan behar zela.

Hori dela eta, hezkidetza programazioaren berri izan
zutenean, asmoa 0so interesgarria iruditu zitzaien, irakasleen
eta ikasleen inplikazioa zekarrelako. Izan ere, proiektu batek
jende asko murgiltzen badu, proiekzio eta eragin handiagoa izaten
du. Hezkidetza buletinen argitalpenen proposamena heldu
zitzaienean ere gustora onartu zuten, modu horretan, hezkuntza
formalean aritzeaz gain, horrek hezkuntza ez-formalean eragiteko
aukera zekarren eta. Denontzako proiektua zen eta gogo onez
onartu zuten.

Horrela ba, hezkidetza programazioa hasi ziren
lantzen Haur Hezkuntzan eta Lehen Hezkuntzan, eta
hezkidetza buletinak, berriz, Lehen Hezkuntzan. Proiektu
horien bidea luzea da eta denon arteko lana eskatzen dute. Proiektu
horiek dakarte, batetik, gaiarekiko kontzientzia hartzea denok eta,
bestetik, ikasten eta barneratzen dugun guztia egunerokotasunean
murgiltzea.

Hasiera batean, aukerakoa izan zen proiektuan parte
hartzea, nahi zuenak parte hartzen zuen eta hasi ziren ordutegitik
kanpo lantzen. Hori dela eta, gaiarekiko kontzientzia zutenak
bakarrik animatu ziren. Hala ere, denbora aurrera joan ahala,

eskolak hartu zuen parte hartzearen konpromisoa eta irakasle
guztiak hasi ziren parte hartzen. Horrek aukera eman zuen denok
proiektu berean murgilduta egoteko.

Gurasoen erantzuna ezberdina izan zen. Batzuek beti
parte hartzen zuten, baina beste batzuen inplikazioa murritzagoa
izan zen. Hasiera horretan, gurasoentzako tailerrak antolatu zituzten
eta 0so ondo irten ziren, giro lasaian, denok elkarrekin hitz egiteko
eta hausnartzeko aukera ematen baitzuten. Partaideak gustura
joaten ziren.

2002-2003 urtean, Musakola, Erguin eta San Andres
ikastetxeek Arrasate Herri Eskola osatu zuten arren, Arrasate
Herri Eskolak ere jarraitu zuen bi proiektuetan parte hartzen.
Irakasleek, hiru hilean behin, prestakuntza jasotzen zuten eta
ikastetxean hezkidetza arduraduna bildu ohi zen aurretik
prestakuntza eman behar zuen pertsonarekin, hurrengo hiruhilekoa
nondik nora bideratu nahi zuten adosteko. Prestakuntza saioetan,
hainbat eta hainbat ekintza zehazten zuten tutoretza orduan,
ikasleekin gaia lantzeko, baina argi dute eskolan zehaztu eta
prestatutako gaiak edozein unetan lantzekoak direla.

Buletinen kasuan, hasieran, buletinak eginda heltzen ziren
eskolara eta, gaur egun, berriz, irakasleek aukera izaten dute aurretik
ikusi eta aldaketak proposatzeko. Hezkidetza buletinak lantzen
hasi zirenean, eskolan haurrekin eta gaztetxoekin landu barik,
etxera eramaten zituzten zuzenean. Hala ere, buletinek aldaketa
batzuk izan zituzten eta bi atal bereiztu ziren: bata haur eta
gaztetxoek eskolan lantzeko eta bestea gurasoek etxeetan landu
eta betetzeko. Ordutik aurrera, beraz, buletinak ere eskolan lantzen
hasi ziren, tutoretza orduetan, hain zuzen ere.

Arrasate Herri Eskolakoen iritziz, gaur egun, hezkidetza
zutabe izan beharko litzateke, garrantzi handia duelako. Gaur egun,
haien ustez, irakaskuntza ez da ulertu behar soilik matematika eta
gizarte —gainerako ikasgaien artean- ematen, beste gai batzuk ere
landu behar dira. Gizartean aldaketa handiak eman dira eta
eromenezko erritmo horrek ez du aukerarik uzten haurrek eta
gaztetxoek behar dutena emateko. Egoera horrek luzeran ondorioak
izango ditu eta eskola ahalegindu behar da egoera hori orekatzen,

eskolan lantzen dutenak zenbateko eragina izango duen jakin gabe.

Eskolan urte asko daramate hezkidetza proiektuot&n
murgilduta eta diote hausnarketa egiteko momentuan dauo@la
Orain arte, irakasleen partetik, gatazken aurrean jarrera aldatzea
lortu da. Hori gertatu da jaso duten prestakuntzari esker. Uste
dute haurrekin eta gaztetxoekin ere aldaketak izan direla. Halagere,
haien ustez, ikasleek ikasi dute irakasleek zer entzun nahi dgiten,
hau da, ikasi dute hezkidetzari lotutako diskurtsoa, baina faltaT.Zale
praktlkarako jauzia ematea.

Arrasate Institutuak ere, Musakola eta Erguin
eskolak bezala, parte hartzen du hasieratik bi proiektuetan.
DBHko 1. eta 2. zikloak eta batxilergoa irakasten dute zentragan.

hezk

ku

Udalaren bitartez jakin zuen ikastetxeak hezkidetza
programazioaren proiektuaren berri. Momentuan lantzen
ari zirenarekin lotura zuela ikusita —jarrerak,
drogamenpekotasuna, lagunak, talde presioa...- parte
hartzeko prest agertu ziren eta, hasiera batean, momentu horretan
bigarren hezkuntza eskaintzen zuten gainontzeko ikastetxeekin
batera, gaiaren inguruko hausnarketa bateratua egin zuten.

N
()
I

Horrela, hezkidetza programazioan, hasi ziren
prestakuntza teorikoa zein praktikoa jasotzen: oinarrizko
kontzeptuak eta metodologia, hau da, ikasten hasi ziren praktikan
teorian landutakoa nola gauzatzen hasi. Orduan zehaztu zuten
helburua izan zen tutoretza programa bat egitea eta lantzea.

Horretan ari zirela, eta osagarri moduan, hezkidetza
buletinen aukera eman zieten, eta iritzi zioten horri bide
bikaina gurasoengana heltzeko.

Gaur egun, prestakuntza jasotzen jarraitzen dute, urtean
3-4 saio, eta ikasturte hasieran zehazten dute zer gai landu
hezkidetza buletinetan. Ikasturtean, buletinak landuko dituzten
tutoreak eta ikastetxeko hezkidetza koordinatzailea bildu eta
Urtxintxatik heltzen zaizkien buletinen proposamenak ikusi eta
ekarpenak egiten dituzte. Modu horretan, bi hilabetean behin gutxi
gorabehera. buletin bat argitaratzen dute eta geletan lantzen dute,
tutoretza orduetan. Behin geletan landu eta gero, ikasleek etxera

eramaten dituzte buletinak, eta etxean landu eta ikastetxera itzultzen
dituzte.

Orain arte irakasleek jasotako prestakuntza guztia
islatuta dago lehen ziklorako tutoretza plan batean. Hezkidetza
buletinak kokatu dituzte abian duten tutoretza plan horretan.
Elkarrekin lantzen dituzte jaso duten prestakuntza, landu duten
tutoretza programa eta hezkidetza buletinak. Haien asmoa beti
izan da testuinguruan jartzea. Gai baten inguruan, hainbat aspektu
jorratzen dituzte eta buletina, hasieran, gaian sartzeko edo amaieran
lantzen dute. Beti aritu dira horrela, testuinguruan jartzeko beharra
beti garrantzitsutzat jo dutelako eta beti ibili dira horretan saiatzen.

Gurasoek badute bi proiektuen berri. Ikasturtearen
hasieran, ikastetxearen programekin batera ematen diete horien
berri. Orokorrean, askotan, gurasoek ez diete erantzuten
buletinetan esandakoei eta, beste batzuetan, ikasleek ez
dituzte eramaten etxera. Hala ere, gurasoak hezkidetzan
inplikatzeko asmoz, haientzako tailerrak antolatu izan dituzte eta
erantzuna askotarikoa izan da. Kasu batzuetan, parte hartzea oso
ona izan da eta, beste batzuetan, ez hain ona.

Hezkidetza buletinen inguruan egiten duten
balorazioa oso positiboa izan da beti, 0so material ona eta
egokitua iruditzen zaie.

Momentuz, lantzen dute soilik ikastetxean, hezkidetza
bigarren hezkuntzako lehenengo zikloan, eta haien hurrengo
helburua da bigarren zikloan ere lantzen hastea. Horrekin batera,
horien asmoa da sortu duten informazioa eta materiala digitalizatzea.

3.4.3. 2002-2005 ikasturteak

2002-2003 ikasturtean, ikastetxeetako prestakuntza
teorikoaz, lanketa praktikoaz eta buletinez gain, gurasoentzako
tailerrak ere antolatu zituzten, baina, orokorrean, eskasa izan zen
parte-hartzea.

Momentu honetan, Musakola eta Erguin Herri Eskolek
Arrasate Herri Eskola osatu zuten eta, ordura arte bezala, hezkidetza

lantzen eta sakontzen jarraitu zuten. Ikasturte berriareki
Arizmendi Ikastolako Santa Teresa gunea eta Mesedeetako
Andra Mari ikastetxea ere hasi ziren bi proiektuetan parte
hartzen. Hasiera batean, hezkidetza programazioaren bitarg
hasi ziren hezkidetzaren mguruko formazioa jasotzen, eta buletmak
lantzen hasi ziren ikasturtearen bigarren erdialdean.
Arizmendi lkastolako Santa Teresa guneak
Udalarekin bilera eduki eta, horren harira, proiektuetan
murgiltzea erabaki zuen, umeak berdintasunean hezi behar
direlako eta lan horretan txikitatik hastea hobea delako.

bterantz

Ikastetxean Haur Hezkuntza eta Lehen Hezkuntza
irakasten dituzte eta hezkidetza buletinak Lehen Hezkuntzan=
lantzen dituzte. Gaur egun, hasieran ez bezala, buletinekin bagra
helburu batzuk zehazten dituzte. Lehenengo, buletinen proposargena
bidaltzen du Urtxintxak eskolara, irakasleek horien inguruan
proposamenak egin ditzaten. Horretarako, bilerak egiten dituzte
eta buletinen proposamenaren inguruan aritzeaz gain, aurreko
buletinaren inguruko balorazioa ere egiten dute.

Orokorrean, dinamikak oso gustura hartzen dituzte
ikasleek, nahiz eta nagusiagoak direnak gehiago kexatzen
diren. Eskolan hezkidetza astean gutxienez ordubete lantzen
dute eta, normalean, tutoretza orduak erabiltzen dituzte
horretarako.

Mesedeetako Andra Mari Ikastetxeak ere Udalaren
eskutik izan zuen proiektuen berri. Hasiera batean, Haur
Hezkuntza bakarrik murgildu zen. Poliki-poliki, hala ere,
ikastetxe guztia murgildu da. 2003-2004 ikasturtean, Lehen
Hezkuntza sartu zen eta 2004-2005 ikasturtean, berriz,
Derrigorrezko Bigarren Hezkuntza. Gai berria zenez eta
inplikazioa eskatzen zuenez, zuzendaritzak astiro murgiltzea erabaki
zuen.

Baloreak beti landu izan dituzte eskolan eta
proiektuok haien programen osagarri ziren. Animatu ziren
uste zutelako hezkidetza zegoela sexismoarekin eta matxismoarekin
lotuta, hori saihesteko eta, denborarekin, ikusi dute gaia askoz ere
zabalagoa dela, helburua gizabanakoak pertsona moduan heztea
dela, hain zuzen ere.

Irakasleen partetik, erantzuna ona izaten ari da. Buletinak
lantzen dituzte Lehen Hezkuntzan eta Bigarren Hezkuntzako 1.
eta 2. mailan, eta ona da ikasleen erantzuna, nahiz eta DBHko
ikasleak hasi diren hezkidetzarekin lotutako ekintzak egiteko nekea
agertzen.

Kasu horretan ere, ikasturte hasieran, proiektuaren
berri ematen diete gurasoei, baina buletinetan txikia izan ohi
da haien erantzuna.

2002-2003 ikasturtean, buletinak prestatzen eta diseinatzen
jarraitu zuten lehendik zebiltzan pertsonek. Irakasleen prestakuntza,
berriz, geratu zen osotasunean Pentazitatearen eredua lantzen
zutenen ardurapean, Emaize taldearen ekarpena orduan amaitu
baitzen.

Horrekin batera, 2003. urteko udaberrian, “Arrasateko
Il. Aukera Berdintasuneko Udal Plana onartu” zuen Udalak eta
bigarren plan horretan ere jaso zuten hezkidetza lantzen jarraitu
behar zutela herriko ikastetxeetan.

Ikasturtez ikasturte, oinarrian, hasierako jarduera mantendu
duten arren, partaideen hartzaileen proposamenen ondorioz,
berrikuntzak eta aldaketak izan dira proiektu bakoitzean.

2003-2004 ikasturtean, lehengo eskolek jarraitu zuten
parte hartzen. Hala ere, berrikuntzak izan ziren. Alde batetik,
hezkidetza buletinak Udaleko web orrialdean eskegi zituen
Arrasateko Udalak, herritarrek material didaktiko hau eskura
edukitzeko eta nahi dutenean lantzeko. Horrekin batera, buletinetan
aldaketak egin zituzten. Ordura arte, buletin bakarra lantzen zuten
Lehen Hezkuntza osoan eta, adin tarteari erreparatuz gero, kontuan
izanik ezberdintasun nabarmenak zeudela, Lehen Hezkuntzarako
gai bera lantzen zuten bi buletin ezberdin argitaratzen hasi
ziren, adin bat baino gehiagora egokitzeko asmo horrekin.
Ikasturte horretan ere gurasoentzako hitzaldia antolatu zuten eta
oraingoan ere eskasa izan zen partaidetza .

2004-2005 ikasturtearen hasieran, momentura arte bi
proiektuetan murgilduta zeuden eskoletako irakasleentzako
mintegia eskaini zuen Begofa Salas-ek, ordura arte landutako
kontzeptuak berriro gogoratu eta birziklatzeko.

Buletinen egileei dagokienez, lan bat baino gehiago batera
egitea zaila egin zitzaien. Buletinak egiteko dinamika mekafiko
bihurtu zen eta, buletinak egiten zituzten arren, askotan ez zeKiten
proiektuaren nondik norakoen berri. Orokorrean, buletin egile?k
uste dute lan polita eta interesgarria eta material txukuna sortzeko
aukera izan zutela. Esperientzia positibotzat jotzen dute. Izano
ere, aukera eman die etorkizunean euren lan arloan beste ©
ikuspegi bat emateko. Hala ere, buletinak diseinatzeari utzi
behar izan zioten. Horrela ba, Urtxintxa Eskolak bere gain
hartu zuen buletinen prestaketa eta eraketa guztia eta,
berrikuntza bezala, buletinak eratzeko, irakasleen iritzi,
iradokizun eta proposamenak jasotzen hasi ziren.

Horretarako, Urtxintxa Eskolak bilerak egiten dit&
buletinen zirriborroak prestatu eta proiektuan parte hartzen duten

ikastetxe guztiekin, zirriborroei buruz dituzten iritziak;
proposamenak eta iradokizunak jasotzeko. Behin hori eginda,
behin betiko buletinak prestatu eta inprentara bidaltzen dituzte.

3.4.4. 2005-2006 ikasturtea

2005-2006 ikasturtean, hezkidetza programazioan beste
ikastetxe batzuk ere murgildu dira: Arizmendi Ikastolako San
Viator eta Gazteluondo guneak eta Lanbide Hastapena.

Arizmendi Ikastola bakarra den arren, bere barnean
hainbat gune dago eta gune bakoitzak autonomia osoa du bere
proiektuak erabakitzeko. Horrela ba, San Viator-en hasieratik
izan zuten proiektuaren berri bi proiektuetan murgilduta
dagoen Santa Teresa gunetik. Esan digute Udaletik ere
pasatu dietela informazioa. Hasiera horretan, murgilduta zeuden
ikastetxean osasunaren eta higienearen ikuspuntutik baloreak
lantzen zituen beste proiektu batean eta, horregatik, hasieratik
honetan ez murgiltzea erabaki zuten. Hala ere, abian zuten proiektua
errepikakorra iruditu zitzaienez, pentsatu zuten egokiena izango
zela albora uztea.

Hala ere, jakin zekiten beste zer edo zer behar zutela.
Tutoretza orduak berreskuratu eta ematen diren gatazkei
konponbideak eskaintzeko, pentsatzen hasi ziren zerbait
egin behar zutela. Izan ere, ikasleen artean gero eta gatazka
gehiago ematen da eta askotan ez dute jakiten horiek nola bideratu.
lldo honetan, zerbait egin beharra ikusi zuten eta aldekoak izan
direnez hezkidetza programetan parte hartzen duten ikastetxeetako
balorazioak, entzundakoaz pozik, aurrera egitea erabaki zuten.

Hasiera batean, hezkidetza programazioan, abian hasteko
prestakuntza trinkoa jaso zuten eta, gaur egun, hilero
antolatzen dituzte hezkidetza saioak. Buletinak ere landuko
dituzte eta, horretarako, tutoretza orduak erabiliko dituzte.

Hasiberriak direla kontuan izanda, momentuz
balorazio positiboa egin dute. Orain arte egindakoa ikasleentzat
izan da. Ikasleek modu positiboan parte hartzen dute gaia lantzeko
egiten dituzten ariketetan. Gurasoei ere horren berri eman
diete, modu orokorrean. Oraindik hasierako fasean daude,
baina, aurrera jarraitzeko ilusio eta gogo handiarekin.

Gazteluondo ere hasiberria da proiektuan. laz izan
zuten proiektuarekin lehenengo kontaktua, hurbilpen gisara,
proiektua zertan zetzan jakiteko. Kasu horretan ere, aurretik ere
bazuten proiektuaren berri. Hortaz, 2004-2005 ikasturtean,
ikastetxeko klaustroak proiektuan sartzea erabaki zuen. Gaur
egun, ikusirik gero eta gatazka gehiago ematen direla eta
areagotu egin dela errespetu eta diziplina falta, baloratu
zuten zerbait egin behar zutela horri erantzuteko eta
bideratzen jakiteko. Hori dela eta, beraz, parte hartzea erabaki
zuten. 2005-2006 ikasturtean, klaustro osoa hasi da parte
hartzen proiektuan, Lehen Hezkuntzako lehenengo mailatik
seigarren mailara arte, hain zuzen ere.

Kasu horretan ere, ikasturtearen hasieran,
prestakuntza trinkoa jaso zuten irakasleek eta, zentratzea
kostatzen ari zaien arren, animoso daude aurrera egiteko. Helburua
da tutoretza programa lantzea, gero, eta ahal duten neurrian,
ikastetxean aplikatzeko. Hala ere, oraindik zehazteko dute
dedikazio maila eta azaldu digute ikusi egin beharko dela martxa
hartu arte zer egingo duten.

Edukiei dagokienez, errespetua izan da printzipidz
lantzeko zehaztu duten helburua. Horretarako, zehazten hasi®ira
zikloka nola landu dezaketen, kontuan izanik ezberdinak dl%la
mailaz maila ematen diren errespetu gabeziak. Hala ernga|
horretatik abiatuta, badakite jakin etorkizunean beste gai batzuk
lantzeko aukera ere izango dutela. c

Prestakuntza jasotzeaz gain, buletinak ere lantzen
hasi dira. Momentuz, 2006ko otsaileko buletina landu dute
eta hezkidetzaren |kuspuntut|k gai batzuk lantzeko eta dlnamﬁak
—taldeko lana, eztabaidak...- sortzeko aukera ematen duten tresnak
direla uste dute.

zkidetzall

ezkuntz

Ikasturte hasieran, gurasoei proiektuaren berri eman
zieten arren, lehenengo nahi dute irakasleak kokatzea eta T
esaten dute gurasoentzat aurkezpen formalagoak ere egingo
dituztela.

Diote, orain momentuan, hasiera honetan, martxa
hartzen ari direla, kokatzen, eta ilusio handiarekin. Esperientzia
duten proiektuak izanik, horrek babesa ematen die. Oinarri teorikoa
eta testuinguruan jartzeko beharra sumatu dute, baina, badakite
hori hasiberriak izatearen ondorio dela eta erritmoa hartuko diotela
guztiari.

Lanbide Hastapena ere 2005-2006 ikasturtean
murgildu da hezkidetza lantzeko asmo honetan. Zentroko
irakasle batek izan zuen hezkidetza programazioaren berri.

Hori dela eta, hezkuntza teknikariarekin harremanetan jarri

eta proiektuen berri zehatza eman zien. lldo horretan, ikusi
zuten klaustroan baloratu eta ikastetxean abian jartzeko aukera
zutela. Momentuz, hezkidetza programazioan hasi dira parte
hartzen, baina ez dituzte hezkidetza buletinak landuko, haien
ikasleen adinari egokitu barik daudelako.

Momentuz, haien asmoa gatazken konponketan
eragitea da. Egunerokotasunak markatzen dien erritmoak ez die
uzten hausnartzeko tarterik, baina jasotzen ari diren prestakuntza
saioen bitartez, hausnartzeko tarte hori izaten dute. Hezkidetza
programazioan hasiberriak dira, baina 0so balorazio positiboa



)
=

Arrasaten hezkidetza lantzen

egiten dute. Prestakuntza saioetan teoria lantzen hasi diren arren,
haien asmoa da han jaso eta ikasten dutena egunerokotasunean
aplikatzen joatea.

Horrela ba, gaur egun, Arrasateko Lehen
Hezkuntzako ikastetxe guztiak murgilduta daude hezkidetza
programazioan eta bizirik mantentzen da aurrera jarraitzeko
asmoa.

Horrekin batera, aurten, 2006ko martxoaren 7an,
Hezkidetza Jai-Erakusketa antolatu zuten Arrasateko Uarkape
pilotalekuan; batetik, gaur egunera arte hezkidetzaren inguruan
Arrasaten zer lan egin den jakinarazteko eta, bestetik, gaiarekiko
sentsibilizazioa eta motibazioa bultzatzeko jendearen artean.
Orokorrean, Hezkidetza Jai-Erakusketa positibotzat jo zuten eta
Arrasateko hezkidetza jarduera zertan datzan jakinarazteko
baliagarria izan zela baloratu zuten.

Aurten, gainera, 2006ko apirilaren 27an, Arrasateko
Udalak “Emakumeen aurkako indarkeriaren kontrako Plana”
onartu du. Plana urtebete eta erdian egin dute eta hura osatzen
eta eratzen hainbat eta hainbat eragilek hartu dute parte. Horrela
ba, berritasun gisara, plan integral horren barruan eta hezkidetza
proiektuetan kokatuta, datorren ikasturtean abian jarriko da
Arrasateko ikastetxeetan emakumeen aurkako indarkeriari
buruzko programa.

Horrekin batera, aurtengo berritasunak esku artean
duzuen argitalpena eta CDa dira. Hezkidetza mahaiak
argitalpena eta CDa erabiltzera gonbidatzen zaituzte; batetik,
Arrasateko hezkidetza jardueraren berri jakiteko gertuagotik
eta, bestetik, hezkidetza landu eta egunerokotasunean
aplikatu dezazuen. Horrela, eta denon artean, eraikiko
baitugu berdintasuneranzko gizarte baterako bidea.

3.5. Hezkidetza mahaia
Hezkidetza mahaiak bilerak egiten ditu hezkidetza

programazioa abian jarri zenetik. Horietara biltzen dira
hezkidetza jardueran parte hartzen duten eragile guztiak:

Arrasateko Udaleko Hezkuntza teknikaria eta Berdintasun
teknikaria, Urtxintxa Eskola, Pentazitatean adituak eta
ikastetxe bakoitzeko hezkidetza arduradunak.

egral baterantz

Denbora aurrera joan ahala, hezkidetza jardueran murgifdu
diren ikastetxeak hezkidetza mahaian ere parte hartzen joandira.
Hasiera batean, Pentazitatean adituek eta ikastetxeetako hezkjdetza
arduradunek ikastetxe bakoitzean lantzen zutenaren berri ematen
zuten eta Urtxintxa Eskolak, berriz, azaltzen zituen familientzako
hezkidetza buletinetan landuko zituzten gaiak. Informazlﬁa
elkartrukatu egiten zuten. Hala ere, denboraren poderioz®
garrantzitsutzat jo zuten bi proiektuak koordinatzea, ordura
arte, denek denaren berri zuten arren, paraleloki funtzionatzen
zuten proiektuak baitziren. Hori horrela izanik, beraz, bi
proiektuen arteko elkarlana hasi zuten eta hasi ziren
prestakuntzan zein buletinetan jorratuko ziren gaiak
bateratzen.

Hezkuntza

Hezkidetza mahaia da herri eremuko mahaia. Hasiera
batean, urtean birritan biltzen bazen ere, gaur egun hirutan
biltzen da, ikasturte hasieran, erdialdean eta bukaeran, hain zuzen
ere.

Ikasturte hasieran hitz egiten dute ikasturtearen nondik
norakoez. lldo horretan, finkatzen dituzte ikasturterako helburuak,
ordutegiak eta hezkidetza buletinetarako gaiak eta jasotzen dituzte
proposamen eta ideia berriak. Horrekin batera, ikasturterako dituen
asmoak plazaratzen ditu ikastetxe bakoitzak.

Ikasturtearen erdialdean egiten dute, batetik, momentu
horretara arte egindakoaren inguruko balorazioa eta, bestetik, falta
denaren inguruko errepasoa.

Ikasturte amaieran, berriz, ebaluazioa egiten dute.
Egindakoa eta izandako sentsazioak eta esperientziak kontatzen
ditu ikastetxe bakoitzak. Horrekin batera, proposamen berriak ere
egiten dituzte. 2004-2005. ikasturte amaieran, esaterako, pentsatu
zuten gurasoentzako inkesta bat egitea, haiek honen guztiaren
inguruan zer iritzi zuten jakiteko eta, ikasturte berriaren hasieran,
horko emaitzen berri eman zituzten ikastetxeen bitartez.






